
ABSTRAK

Kajian ini bertujuan untuk mengkaji dan menentukan tahap literasi komputer di
kalangan Pentadbir sekolah-sekolah menengah Terengganu. Sampel kajian
terdiri daripada 180 orang yang terdiri daripada Pengetua, Penclong Kanan 1,
Penolong Kanan HEM dan Penyelia Petang. Ujian yang digunakan di dalam
pengujian data adalah ujian t dan ANOVA. Kajian ini juga, telah mengambil kira
Pentadbir di  sekolah-sekolah yang mempunyai kelas Komputer Dalam
Pendidikan (KDP) dan sekolah-sekolah tanpa KDP, di mana perbandingan
tahap literasi dibuat di dalam mendapatkan maklumat terhadap Pentadbir di
sekolah-sekolah berkenaan. Walaupun kebanyakan Pentadbir telah mempunyai
kemudahan komputer sendiri di rumah, di dapati tahap literasi di kalangan
mereka adalah sederhana dan ini adalah disebabkan oleh beberapa faktor
seperti kesuntukan masa, kurangnya minat terhadap komputer dan komputer
tidak penting kepada mereka. Untuk mengatasi masalah seperti ini, beberapa
cadangan telah dinyatakan untuk memperbaiki dan meningkatkan tahap literasi
dikalangan Pentadbir tersebut.

ABSTRACT

This research aims to study and ascertain the level of computer literacy among
secondary school Administrators in Terengganu. The sample of the research
consists of 180 persons who are Headmasters, Senior Assistants, Senior
Assistant (Student Affairs) and Afternoon Supervisors. The experiments which
are used to test the data include the t-test and one-way analysis of varian
(ANOVA). This research also includes the Administrators of schools which have
classes for Computer In Education and those without the classs for Computer In
Education. The comparison of the computer literacy leve! is done to get the
information about the Administrators of those schools. Though most of the
Administrators have their own computers at home, it is shown that the level of
literacy among them is moderate because of the reasons explained in this
research. As solutions to this problem, there are several suggestions proposed
to improve and upgrade the level of literacy among the Administrators.

BAB 1

PENDAHULUAN

1.1 Pengenalan

Perkembangan teknologi maklumat (IT) di sekolah-sekolah akan
berjaya menjadi pemangkin untuk mempromosikan |T dari peringkat
kanak-kanak sekiranya kempen kesedaran IT yang dilancarkan oleh
Perdana Menteri diterima dengan sepenuhnya. Harapan ini adalah
bersandarkan kepada kejayaan mewujudkan projek Koridor Raya
Multimedia (MSC), yang mampu menjadikan Malaysia sebuah negara

berasaskan IT.

Untuk membangunkan negara ini setanding dengan negara lain,
masyarakat yang menguasai teknologi diperlukan. Hanya masyarakat
yang menguasai teknologi yang dapat menikmati kemudahan-
kemudahan yang disediakan bagi menyumbangkan kepakaran untuk
pembangunan yang seimbang. Generasi celik maklumat perlu dibentuk
dari sekarang. Generasi ini harus kita lahirkan menjelang abad ke 21
untuk memastikan negara mempunyai kumpulan pekerja yang

diperlukan. Individu dari generasi ini perlu bersedia lengkap dengan

